
1. Անհրաժեշտությունը
Նախագծի ընդունման անհրաժեշտությունը պայմանավորած է Հայաստանի Հանրապետության և Միջազգային Զարգացման ՕՊԵԿ Հիմնադրամի միջև 2015 թվականի սեպտեմբերի 03-ին ստորագրված NO 1673P փոխառության համաձայնագրերով իրականացված «Ենթակառուցվածքների և գյուղական ֆինանսավորման աջակցություն» ծրագրի շրջանակներում կառուցված ոռոգման համակարգերի, ջրամատակարարման համակարգերի, այսուհետ՝   օբյեկտների  շահագործումն ապահովելու անհրաժեշտությամբ: 
Հատկացված միջոցների շրջանակներում կառուցված նոր օբյեկտները չեն արտացոլվել որևէ պետական կառավարման կամ տեղական ինքնակառավարման մարմնի հաշվեկշռում, որը խնդիրներ է առաջացնում օբյեկտների արդյունավետ շահագործման առումով: Նախագծով նախատեսվում է օբյեկտները նվիրաբերել այն համայնքներին, որոնց վարչական տարածքներում վերջիններս գտնվում են: 

2.  Ընթացիկ իրավիճակը և խնդիրները
Ներկա պահին  սույն նխագծում թվարկված օբյեկտները չեն արտացոլվում  որևէ պետական կառավարման կամ տեղական ինքնակառավարման մարմնի հաշվեկշռում և օբյեկտների նման կարգավիճակում գտնվելը առաջացնում է խնդիրներ դրանց արդյունավետ շահագործման գործընթացում:

3.	Տվյալ բնագավառում իրականացվող քաղաքականությունը
Բնագավառի իրականացվող քաղաքականությունը այն է, որ նոր կառուցվող օբյեկտները արտացոլվեն պետական կառավարման կամ տեղական ինքնակառավարման մարմնի հաշվեկշռում և օր առաջ արդեն իսկ պատրաստի օբյեկտները հանձնվեն շահագործման:

4.Կարգավորման նպատակը և բնույթը
Որոշման կիրարկումը կապահովի ՀՀ Հայաստանի Հանրապետության Տավուշի,  Վայոց ձորի,  Լոռու, Գեղարքունիքի և Սյունիքի մարզերում  կառուցված գազամատկարարման, ջրամատակարարման, ոռոգման համակարգերի շահագործումը և այդ  համակարգերով սպառողներին անխափան ջրամատակարարման, գազամատակարարման իրականացումը:
Կարգավորման նպատակն է մի շարք խնդիրների լուծումը հետագա աշխատանքների իրականացման հարցում:

5. Նախագծի մշակման գործընթացում ներգրավված ինստիտուտները և անձիք
Նախագծի մշակումը իրականացրել է Հայաստանի Հանրապետության կառավարության աշխատակազմի «Գյուղական տարածքների տնտեսական զարգացման ծրագրերի իրականացման գրասենյակ» պետական հիմնարկը:

6.	Ակնկալվող արդյունքը
Նախագծի ընդունմամբ կիրականացվեն ՀՀ  Հայաստանի Հանրապետության Տավուշի,  Վայոց ձորի,  Լոռու, Գեղարքունիքի և Սյունիքի մարզերում  առաջնային լուծում պահանջող հիմնախնդիրների լուծման նպատակով կառուցված   ջրամատակարարման, ոռոգման համակարգերի գույքային իրավունքների գրանցումը և շահագործման հանձնումը:

